
Ymddiheuriadau ac Eilyddion

Roedd Dafydd Wigley yn cymryd lle Helen Mary Jones.

Eitem 1: Sylwadau Agoriadol y Cadeirydd

1.1 Croesawodd y Cadeirydd y Pwyllgor ac aelodau’r cyhoedd i’r cyfarfod cyntaf ers y gwyliau. 
Rhoddodd groeso arbennig i Dafydd Wigley a oedd yn cymryd lle Helen Mary Jones, ac 
Andrew George a oedd yn gweithredu fel Clerc dros dro. Croesawodd John Grimes hefyd a 
fyddai’n cychwyn ar swydd Clerc y Pwyllgor ar ddiwedd y mis.

1.2 Cytunodd aelodau y dylai’r Cadeirydd fynychu Cynhadledd y CBI ar ran y Pwyllgor. 
Cytunwyd y dylid parhau i arolygu cynrychiolaeth y Pwyllgor mewn digwyddiadau fel hyn.

1.3 Dywedodd y Cadeirydd bod taith y Pwyllgor i’r Iwerddon wedi bod yn ddefnyddiol iawn ac y 
byddai’n ysgrifennu ar ran y Pwyllgor i ddiolch i’r rhai hynny a gymrodd ran am eu 
hymdrechion. Rhoddwyd diolch arbennig i Conor O’Riordan, Cwnsel Cyffredinol Iwerddon. 
[Gweithredu: Cadeirydd]

1.4 Eglurodd y Cadeirydd bod trefn yr Agenda wedi’i diwygio oherwydd y gydberthynas agos 
rhwng arolwg datblygiad a chymorth busnes y Pwyllgor, Arolwg Pum Mlynedd y WDA a’r 
Strategaeth Datblygu Economaidd Cenedlaethol.

Eitem 2: Cofnodion Cyfarfod 6 a 20 Gorffennaf 2000

2.1 Cywirdeb

Cofnodion 6 Gorffennaf: 

●     Dylai paragraff 3.3 gyfeirio at y "WPD" ac nid "WPB".

Cofnodion 20 Gorffennaf 

●     Cytunwyd y dylai’r trydydd pwynt bwled ar dudalen 2 nodi ymrwymiad Ysgrifennydd y 
Cynulliad i sicrhau bod adnoddau ychwanegol ar gael pe bai angen hynny ar y proffil 
gwariant.

[Gweithredu: Ysgrifenyddiaeth y Pwyllgor ] 



1.  Heb eu Gweithredu 

●     Mynegwyd pryder yngln â hyd yr agenda. Roedd rhai aelodau’n arbennig yn teimlo y 
dylid neilltuo rhagor o amser ar gyfer adroddiad Ysgrifennydd y Cynulliad. Gofynnodd 
Aelodau i’r Cadeirydd ystyried fformwleiddiad yr agenda i sicrhau bod digon o amser ar 
gyfer adrodd am faterion cyfredol yn yr adroddiad.

●     O ran eitem 1, dywedodd y Cadeirydd ei bod yn gobeithio y byddai’n cael cyfrannu at 
gynllunio’r seminar arfaethedig a phwysleisiodd bwysigrwydd rhoi cyfle i’r Pwyllgor i 
drafod ei rôl a’r Strategaeth Datblygu Economaidd Cenedlaethol gyda’r Pwyllgorau 
Monitro Rhaglen. [Gweithredu: Ysgrifennydd y Cynulliad]

Eitem 3: Adroddiad Ysgrifennydd y Cynulliad 

1.  Cododd Ysgrifennydd y Cynulliad y pwyntiau canlynol:

●     roedd yr ystadegau mwyaf diweddar yn dangos bod y gyfradd gyflogaeth, yn seiliedig ar 
gyfrif hawlwyr, wedi cynyddu. O ganlyniad roedd y gyfradd ddiweithdra wedi disgyn o 
5% i 4.5% rhwng Awst 1999 ac Awst 2000. Nodwyd nad oedd methodoleg cyfrif hawlwyr 
yn adlewyrchu’r mater allweddol o ddiweithdra tymor hir.

●     roedd 180 o swyddi newydd wedi’u cyhoeddi yn SBX Contech a 150 yn Ubiquity 
Software yng Nghasnewydd.

●     roedd trafodaethau gyda BAE Broughton yn cael eu cynnal o hyd mewn awyrgylch 
adeiladol. Gobeithiai y byddai casgliad yn cael ei gyrraedd yn fuan. Mynegodd aelodau 
bryder bod y mater yn cymryd cymaint o amser i’w ddatrys.

●     o ran Corus, roedd pethau’n edrych yn well ond byddai’r ansicrwydd yn parhau tan i’r 
ffwrnais chwyth yn Llanwern gael ei ail-leinio. Rhoddodd sicrwydd y byddai’n darparu 
gwybodaeth i’r aelodau am ystyriaethau Tasglu Cymru Gyfan ar y Diwydiant Dur. 
[Gweithredu: Ysgrifennydd y Cynulliad]

●     o ran Hyder, dywedodd Ysgrifennydd y Cynulliad ei bod yn debygol y byddai gan y 
Cynulliad rôl i’w chwarae mae’n debyg yng nghyd-destun angen OFWAT i addasu’r 
drwydded. Mewn ymateb i gwestiwn am raddfa dylanwad y Cynulliad ar y DTI o ran 
dychweliad, eglurodd bod cyngor cyfreithiol a gafwyd gan DTI yngln â diffiniad 
‘dylanwad sylweddol’ yn golygu nad oedd achos i’w atgyfeirio.

●     nodwyd nad oedd pwyntiau gweithredu 18 ac 19 ar WIDAB wedi’u datrys. Byddai 
Ysgrifennydd y Cynulliad yn darparu cyngor pellach yn fuan.

●     o ran Hitachi yn Hirwaun, roedd y posibilrwydd o gynhyrchion gwahanol yn cael ei 
archwilio, er nad oedd sicrwydd y byddai unrhyw ganlyniad yn cael ei gyrraedd mewn 
pryd i osgoi diswyddiadau.

3.2 Dywedodd Ysgrifennydd y Cynulliad bod Cymru’n derbyn cyflenwadau bychain o danwydd, 
gyda’r rhan fwyaf yn cael ei gyfyngu i’w ddefnyddio gan y gwasanaethau brys. Roedd y 
Cynulliad wedi sefydlu canolfan gydgysylltu frys a oedd yn gyfrifol ar hyn o bryd am nodi 



blaenoriaethau. O ran diwydiant, cydnabuwyd pe bai’r gwarchae’n parhau tan ddiwedd yr 
wythnos y gallai’r sefyllfa fod yn ddifrifol iawn. Mynegodd aelodau bryderon dwys yngln â’r 
sefyllfa. Roedd cais am sicrhau bod gwybodaeth ar gael yn hawdd i’r cyhoedd. Cadarnhaodd 
Ysgrifennydd y Cynulliad nad oedd ‘llinell gymorth’ ar gael yng Nghymru trwy law’r Cynulliad 
Cenedlaethol i’r cyhoedd allu ffonio i holi am y sefyllfa tanwydd. Byddai wedi bod yn anodd 
trefnu llinell ffôn gwybodaeth i’r cyhoedd yn yr amser oedd ar gael ond gallai’r cyhoedd gysylltu 
â’r ganolfan gydgysylltu frys ym Mharc Cathays trwy’r switsfwrdd. Roedd rhif y ganolfan 
gydgysylltu wedi’i roi i ymddiriedolaethau iechyd ac unedau cynllunio brys yr awdurdodau lleol. 
Roedd diwydiant Cymru yn ymdrin â’r DTI yn uniongyrchol. Mynegodd aelodau bryderon yngln 
â’r prinder gwybodaeth oedd ar gael i ddiwydiant, yn enwedig y diwydiant bwyd. Cyhoeddodd 
Ysgrifennydd y Cynulliad y byddai’r safle ar y we yn weithredol yn y 24 awr nesaf ac y byddai’n 
rhestru’r gorsafoedd petrol a oedd ar gael i’r gwasanaethau brys.

3.3 Cwestiynwyd Ysgrifennydd y Cynulliad yngln â’r amser a dreuliwyd ar ei rôl fel y Prif 
Ysgrifennydd o’i gymharu â faint a dreuliwyd ar ddyletswyddau Ysgrifennydd y Cynulliad. 
Cydnabuwyd bod cryn dipyn o’r swyddogaethau hyn yn croesi, ac roedd pob aelod wedi profi 
anawsterau gyda gwrthdrawiadau yn eu dyddiaduron. Dywedodd Mr Morgan nad oedd wedi 
gallu mynd gyda’r Pwyllgor ar ei ymweliad â’r Iwerddon oherwydd ei fod ar genhadaeth 
fasnach bwysig iawn yn Siapan. Roedd wedi bod ar ymweliad tebyg iawn i’r Iwerddon yn barod 
ac yn gyfarwydd â’r trefniadau yno. Pe bai gan unrhyw aelod gwestiynau mwy penodol o ran ei 
ddyddiadur, dylent ysgrifennu ato.

Eitem 4: Blaenoriaethau Cyllideb

4.1 Cyflwynodd y Cadeirydd yr eitem hon, gan dynnu sylw aelodau at ei llythyr ar 17 Awst at 
Ysgrifennydd y Cynulliad a oedd yn nodi pryderon allweddol y Pwyllgor yngln â’r gyllideb. 
Diolchodd i Ysgrifennydd y Cynulliad am ei bapur a gofynnodd iddo ymdrin â’r materion yn ei 
llythyr, gan gynnwys: 

●     dadansoddiad o economi a gwerthusiad o effeithiolrwydd cymharol y rhaglenni 
gwahanol wrth sicrhau cynnydd tuag at y blaenoriaethau hyn. 

●     y cysylltiad rhwng cynnydd mewn cyllideb a chanlyniadau yn ôl blaenoriaethau Better 
Wales.com.

●     dyraniad cyllid cyfatebol ymlaen llaw.
●     mesurau i drechu disymudrwydd.

4.2 Ymatebodd Ysgrifennydd y Cynulliad trwy egluro rolau y pleidiau oedd yn cymryd rhan yn y 
broses gyllido. Roedd gan y Pwyllgor ac Ysgrifennydd y Cynulliad gyfrifoldeb gyda’i gilydd i 
benderfynu ar flaenoriaethau polisi, ond cyfrifoldeb y Cabinet oedd pennu’r union ffigyrau. 
Cynigiodd sicrwydd y byddai’n ceisio symiau sylweddol i fynd i’r prif asiantaethau i 
gynorthwyo’u rôl o ddarparu’r rhaglenni Cronfeydd Strwythurol. Byddai cynnig yn cael ei 
gyflwyno hefyd am ragor o adnoddau i ddarparu data sylfaenol. Nid oedd penderfyniad wedi’i 



wneud eto yngln a chyllid cyfatebol ymlaen llaw.

4.3 Diolchodd y Cadeirydd i Ysgrifennydd y Cynulliad am ei gyflwyniad a rhoddodd ryddid y 
llawr i aelodau. Codwyd y pwyntiau canlynol:

●     trafodwyd proffil gwariant Amcan 1. Eglurodd Michael Cochlin bod y mater yn cael ei 
ystyried o hyd. Roedd proffiliau blaenorol wedi’u seilio ar gyngor y Comisiwn 
Ewropeaidd, a nodwyd bod cynnydd araf mewn gwariant yn ystod y cyfnod cyllido. 
Roedd y Pwyllgor Monitro Rhaglen yn fwy uchelgeisiol ond yn disgwyl i strategaethau a 
phrosiectau gael eu cyflwyno. Cydnabuwyd ei bod yn anodd pennu cyllidebau yn 
absenoldeb y proffil gwariant. Byddai rhagor o wybodaeth ar gael erbyn i’r Pwyllgor 
drafod y gyllideb ddrafft ym mis Tachwedd.

●     yng ngoleuni’r pryderon a fynegwyd gan nifer o aelodau, cytunodd Ysgrifennydd y 
Cynulliad i ddychwelyd at gyllidebau cysylltiedig mewn MEGau eraill (paragraff 26 EDC-
14-00 (tud5). Yn y cyd-destun hwn, mynegodd y Pwyllgor bryderon bod materion 
gweithgaredd economaidd wedi’u drysu â materion sgiliau. Nid oedd y gweithgareddau 
a nodwyd ym mharagraffau 20 a 22 yn cael at wraidd y broblem o ddisymudrwydd. 
Roedd angen rhoi ystyriaeth i faterion cludiant cyhoeddus, strategaethau gofalwyr, 
polisïau gwaith rhan amser ac ati. Roedd hwn yn fater y byddai’n rhaid i’r Pwyllgor 
ddychwelyd ato yng nghyd-destun y Strategaeth Datblygu Economaidd Cenedlaethol. 
[Gweithredu: Ysgrifennydd y Cynulliad a’r Cadeirydd/ Clerc]

●     cadarnhaodd Ysgrifennydd y Cynulliad y byddai’r papur cyllideb drafft yn cynnwys 
amcangyfrif o fesurau canlyniadau o ran y mewnbynnau gwahanol. [Gweithredu: 
Ysgrifennydd y Cynulliad]

●     cadarnhaodd Ysgrifennydd y Cynulliad bod yr amcangyfrif o ymrwymiadau ym 
mharagraff 11 EDC-14-00 (tud5) yn rhai cyfredol yn hytrach na rhai diwedd blwyddyn. 
Roedd Cyfnod 2 project LG wedi’i gynnwys yn llinell y WDA, nid oedd RSA eraill wedi’u 
cynnwys. Cytunodd Ysgrifennydd y Cynulliad i gadarnhau bod y ffigwr a nodwyd ar gyfer 
Bae Caerdydd wedi gostwng o £23 miliwn oherwydd ei fod wedi’i roi fel ffigwr clir yn 
hytrach na chrynswth. [Gweithredu: Ysgrifennydd y Cynulliad]

4.4 Wrth gloi, nododd y Cadeirydd y materion canlynol ar gyfer eu hystyried/ gweithredu 
ymhellach: 

●     proffil gwariant y Cronfeydd Strwythurol 
●     y cysylltiad rhwng mewnbynnau a chanlyniadau
●     gweithgaredd economaidd

Eitem 5: Materion Cronfeydd Strwythurol

5.1 Rhoddodd y Cadeirydd wahoddiad i Ysgrifennydd y Cynulliad a Phil Williams i roi’r 
newyddion diweddaraf i aelodau am gyfarfod diweddar y Pwyllgor Monitro Rhaglen (PMC). Yn 



ystod y diweddariad a’r cwestiynau cysylltiedig gan aelodau, codwyd y pwyntiau canlynol: 

●     mae’r mynegai amddifadedd newydd, y cafodd y PMC fynediad ato ar 23 Awst, wedi 
achosi pryderon, yn enwedig yn Sir Benfro, i’r graddau a oedd wedi arwain at 
anghymwyso ardaloedd a arferai fod yn gymwys yn ôl Amcan 3.

●     roedd y PMC wedi cymeradwyo’r pecyn Dull Carlam ym mis Gorffennaf ac roedd 
cynlluniau dull carlam wedi derbyn cymeradwyaeth amodol ar ddiwedd y mis hwnnw. 
Roedd cymeradwyaeth yn amodol ar gwblhau’r gwaith ar y Cyflenwad Rhaglenni. 
Rhagwelwyd y byddai hwn yn cael ei gwblhau ym mis Hydref. Pwysleisiwyd na fyddai’r 
PMC yn cymryd rhan mewn cymeradwyo projectau unigol. Roedd aelodau’n parhau’n 
bryderus bod disgwyl i noddwyr projectau dull carlam allu dechrau gweithio yn yr hydref 
ac nad oedd hyn yn debygol o ddigwydd erbyn hyn. Teimlwyd y byddai’n anochel y 
byddai gwaith yn cael ei oedi tan fis Rhagfyr ar y cynharaf. Rhoddodd John Clarke, Prif 
Weithredwr WEFO, addewid i adrodd am effaith yr oediad hwn ar y proffil gwariant. 
[Gweithredu: John Clarke]

●     roedd y mater o groesi/ bylchau rhwng cynlluniau gweithredu rhanbarthol a lleol yn 
parhau ac yn gofyn am ragor o waith. Roedd aelodau angen sicrwydd yngln â’r broses 
ar gyfer cynlluniau lleol a rhanbarthol integredig. Eglurodd John Clarke bod disgwyl i’r 
cynlluniau gael eu cyflwyno i WEFO ar ddiwedd mis Medi, ac y byddai gan WEFO well 
darlun o groesi a bylchau wedi hynny, Byddai’r mater yn cael ei drafod wedi hynny gan y 
PMC ym mis Hydref. Rhoddodd John Clarke addewid y byddai’n adrodd i’r Pwyllgor am 
ganlyniad y trafodaethau hyn. [Gweithredu: John Clarke]

●     roedd WEFO wedi cyflwyno system sgorio ar gyfer ceisiadau a oedd yn peri gofidion 
yngln â rôl y Bartneriaeth yn y broses flaenoriaethu. Roedd angen egluro hyn.

●     mynegwyd pryderon yngln ag oedi wrth gyhoeddi cofnodion y PMC. Cytunodd John 
Clarke i ymchwilio i hyn. [Gweithredu: John Clarke]

5.2 Rhoddodd y Cadeirydd wahoddiad i Mike German roi’r newyddion diweddaraf i’r 
cyfarfod am gynnydd Amcan 3 a chodwyd y pwyntiau canlynol: 

●     y dyddiad cau ar gyfer ceisiadau Amcan 3 oedd 8 Medi ac roedd 152 project 
wedi’u cyflwyno.

●     roedd pecynnau cais wedi’u cyflwyno’n hwyr oherwydd anawsterau gyda 
meddalwedd, ac roedd y dyddiad cau ar gyfer ceisiadau wedi’i ohirio o ganlyniad i 
hyn.

●     disgwyliwyd i brosiectau gael eu cymeradwyo ar ddiwedd y mis
●     byddai cyfarfod nesaf PMC yn cael ei gynnal ar 3 Hydref
●     roedd y PMC wedi cymeradwyo’r cynigion ar gyfer gwerthusiad ac wedi derbyn 

llythyr gan y Comisiwn Ewropeaidd yn canmol y dull a fabwysiadwyd. 
Awgrymwyd y gallai PMC Amcan 1 ystyried dilyn trywydd tebyg.

5.3 Nododd y Cadeirydd bryderon y Pwyllgor yngln â chynnydd o ran gweithredu a 
dywedodd y byddai rhagor o amser yn cael ei roi i’r mater yn y cyfarfod nesaf. 



Crynhodd y materion yr hoffai’r Pwyllgor eu trafod mewn adroddiad hirach yn cyfarfod 
nesaf: 

●     y berthynas rhwng cynlluniau gweithredu lleol a rhanbarthol a’r broses ar gyfer 
integreiddio

●     cymorth i’r sector preifat 
●     cymorth technegol
●     cymhwyster Blaenoriaeth 3
●     gwerthusiad
●     y cynllun datblygu gwledig

Eitem 6: Arolwg o Ddatblygiad a Chymorth Busnes

6.1 Rhoddodd Jim Driscoll, yr ymgynghorydd arbenigol, gyflwyniad i’r Pwyllgor yn 
crynhoi cynnydd hyd yn hyn. Y themâu allweddol a amlygwyd oedd: 

●     yr angen am fframwaith economaidd strategol
●     y potensial i wella gweithio mewn partneriaeth
●     effeithiolrwydd y rhwydwaith darparu

6.2 Roedd yr angen am weledigaeth economaidd a fframwaith strategol wedi dod i’r 
amlwg mwwn arolygon tebyg yn Lloegr a’r Alban. Oherwydd rhesymau hanesyddol nid 
oedd arolwg unigol o economi Cymru. Er hynny, amcangyfrifodd bod tua £120 miliwn y 
flwyddyn (gan gynnwys RSA) yn cael ei wario ar hyn o bryd ar gymorth busnes. Byddai 
ffigwr cywir ar gael ar ôl cwblhau’r ymarfer mapio. Fel fframwaith economaidd roedd 
NEDS yn ddechrau da ond ei fod yn rhy benodol a’i bod yn rhy anodd cael pobl busnes i 
gyfrannu at y broses.

6.3 Roedd nifer o berthnasau allweddol a allai elwa o bartneriaeth weithio well, gyda’r 
WDA a’r Cynulliad Cenedlaethol y berthynas mwyaf amlwg. Pwysleisiodd Jim Driscoll 
hefyd y gellid cael gormod o gydgysylltu ac y gallai hynny atal gweithredu adeiladol. 
Roedd dealltwriaeth glir o swyddogaethau a chyfrifoldebau ei gilydd yn hanfodol ar 
gyfer partneriaeth effeithiol.

6.4 Derbyniwyd mai’r WDA oedd y sefydliad blaen o fewn y rhwydwaith darparu ar gyfer 
datblygiad economaidd. Roedd pryder nad oedd Tîm Cymru mor effeithiol drwy’r amser 
ag y gallai fod a bod cyfran Cymru o fuddsoddiad mewnol y DU wedi gostwng. Roedd 
angen penodol i gynyddu buddsoddiad o’r UDA ac yn yr economi gwybodaeth newydd. 
Tynnodd sylw’r Pwyllgor at natur gyffredinol cymaint o gefnogaeth i fusnes cynhenid, a 
allai arwain at ddryswch i’r defnyddiwr busnes. Awgrymwyd y gallai rhesymoli 
gwasanaethau presennol, gwella gwaith tîm a gwell ffocws arwain at well 
effeithlonrwydd. Nodwyd bod mynediad i gymorth busnes ar gyfer busnesau cynhenid 



wedi ei nodi fel mater hanfodol yn arolygon Lloegr a’r Alban. Roedd angen i arolwg 
Cymru benderfynu a ddylid gwella’r mynediad presennol neu ei newid yn fodel 
gwahanol.

6.5 Eglurodd Mr Driscoll gamau nesaf yr arolwg. Cynlluniwyd cyfarfodydd gyda 
defnyddwyr busnes cyffredin mewn pedwar rhanbarth yn gynnar ym mis Hydref i nodi 
eu pryderon ac archwilio opsiynau ar gyfer newid. Byddai adroddiad drafft manwl yn 
cael ei baratoi yng ngoleuni’r cyfarfodydd hyn a gobeithiwyd cyhoeddi adroddiad 
terfynol ar 29 Tachwedd.

6.6 Yn y drafodaeth, derbyniodd aelodau asesiad Mr Driscoll o’r sefyllfa a 
chadarnhawyd y themâu allweddol a nodwyd. Codwyd y pwyntiau canlynol: 

●     roedd rhoi cymorth i fusnesau bach gyda’r potensial i dyfu’n hanfodol. Nodwyd y 
gallai’r Cynulliad Cenedlaethol annog awdurdodau lleol i weithio yng nghyd-
destun fframwaith y cytunwyd arno.

●     roedd yr arolwg wedi dangos y gallai’r sector preifat chwarae rôl bwysicach yn 
Nhîm Cymru. Roedd cwmnïau preifat mewn sefyllfa unigryw’n aml i gynnig 
cymorth arbenigol.

●     nid oedd mecanweithiau cymorth busnes yn Lloegr a’r Alban nad oedd yn bodoli 
eisoes yng Nghymru. 

●     byddai’r sefydliad mynediad delfrydol yng Nghymru’n darparu llwybr syml i’r 
gwasanaethau sydd ar gael. Ni fyddai’n darparu unrhyw rai o’r gwasanaethau hyn 
ei hun o reidrwydd. 

●     yn ogystal â’r awdurdodau lleol, TECau, WDA a Chyswllt Busnes, roedd nifer fawr 
o sefydliadau sector cyhoeddus eraill a oedd yn cynnig cymorth busnes, ac roedd 
llawer wedi sicrhau cyllid Ewropeaidd i wneud hynny.

●     awgrymwyd y gallai Jim Driscoll wneud ei gyflwyniad i’r partneriaethau Amcan Un 
rhanbarthol fel y gellid datblygu cynlluniau gweithredu sy’n cydymffurfio â’r farn 
gyfredol.

Eitem 7: Arolwg Pum Mlynedd o’r WDA

7.1 Cyflwynodd Michael Trickey bapur EDC 14-02(tud.2) oedd yn gofyn am sylwadau’r 
Pwyllgor ar yr adroddiad drafft dros dro cyn iddo gael ei ystyried gan Ysgrifenyddion y 
Cynulliad. Roedd yr adroddiad wedi’i gyhoeddi fel un dros dro oherwydd yr angen i 
ddatrys penodiad Prif Weithredwr newydd i’r WDA a’r rôl hanfodol oedd y WDA yn ei 
chwarae mewn cyllid Amcan 1. Er ei fod yn swyddog Cynulliad Cenedlaethol 
pwysleisiodd fod Jonathan Price yn gweithredu fel arolygwr annibynnol a bod yr 
adroddiad yn cynrychioli ei farn bersonol ef. Rhoddwyd gwahoddiad i aelodau wneud 
sylwadau ar argymhellion sylfaenol yr adroddiad bod angen parhaus am yr holl 
swyddogaethau a gyflawnwyd gan y WDA; ac yn gyffredinol yr Awdurdod oedd y 



sefydliad mwyaf priodol i’w darparu. Gofynnwyd i’r Pwyllgor hefyd roi ei farn ar y 
cynigion am ail gyfnod yr arolwg.

7.2 Gofynnodd y Cadeirydd am sylwadau gan aelodau. Codwyd y pwyntiau canlynol: 

●     Opsiwn 10 – ymwrthod â’r gofyniad hunan-gyllido ar yr Adran Tir – roedd angen 
caniatáu hyblygrwydd i’r Awdurdod gynnwys ei hun mewn gweithredu 
entrepreneuraidd. Roedd hwn yn arf defnyddiol wedi’i etifeddu gan yr Awdurdod 
Tir.

●     Opsiwn 14 – Trosglwyddo gwasanaethau cymorth busnes a ddarparwyd gan y 
Cynulliad i’r WDA – hoffai aelodau weld achos mwy manwl yn cael ei wneud ar 
sail y gwasanaethau unigol dan sylw. Gyda’r argymhelliad i beidio trosglwyddo 
gweithrediad RSA i’r Awdurdod, roedd y Pwyllgor yn deall bod WIDAB wedi 
gwneud penderfyniad ar achosion RSA, ac nad oedd hon yn broses wleidyddol. 
Er hynny, roedd paragraff 7.55 yn disgrifio’r broses fel un â "dimensiwn 
gwleidyddol" iddi. Roedd rhai aelodau am weld mwy o ymreolaeth ar gyfer yr 
Awdurdod, fel oedd yn digwydd gyda’i gymheiriaid yn yr Iwerddon.

●     byddai’n ddefnyddiol derbyn rhagor o wybodaeth am gysylltiadau posibl rhwng 
hyrwyddo allforio a datblygiad busnes. Gellid cael dolen bositif pe bai’r WDA yn 
gyfrifol am hyrwyddo allforio ac yna bwydo’r arbenigedd hwn yn ôl i gymorth 
busnes.

●     teimlai rhai aelodau bod angen awdurdod ar wahân i hyrwyddo’r economi 
cymdeithasol. Teimlai eraill ei bod yn bwysig i gyfrifoldeb am fenter cymuned 
barhau gyda’r WDA, er y gellid bod angen cangen arall i’w yrru ymlaen. Dywedodd 
Joanathan Price mai bwriad yr adroddiad oedd awgrymu bod cylch gwaith 
cymdeithasol y Cynulliad yn ehangach nag un presennol y WDA. Byddai angen i’r 
Awdurdod ganolbwyntio’n glir ar ei weithgareddau yn yr economi cymdeithasol.

7.3 Roedd y Pwyllgor yn cefnogi argymhellion A – D yn llawn y dylai’r swyddogaethau a 
ddarperir gan y WDA barhau ac mai’r WDA oedd y sefydliad mwyaf priodol i ddarparu’r 
swyddogaethau hynny. Cytunwyd y byddai’r Cadeirydd yn coladu sylwadau pellach 
aelodau ar yr adroddiad a’u hanfon at Ysgrifennydd y Cynulliad. [Gweithredu: 
Cadeirydd a’r Clerc]]

Eitem 8: Strategaeth Datblygu Economaidd Cenedlaethol

8.1 Wrth gyflwyno’r papur, atgoffodd y Cadeirydd y Pwyllgor bod gwahoddiad iddynt 
gymeradwyo fframwaith amlinell y Strategaeth a’r amserlen arfaethedig ar gyfer ei 
chynhyrchu. Rhoddodd Steve Phillips wybod i aelodau ei fod yn trefnu cyfres o 
gyfarfodydd gyda chyrff unigol y gallent eu mynychu fel sylwedyddion. Byddai pennod 
graidd y dadansoddiad economaidd yn cael ei chyflwyno i’r Pwyllgor maes o law.



8.2 Gofynnodd y Cadeirydd am sylwadau ar y papur. Codwyd y pwyntiau canlynol: 

●     dylid nodi’n glir pwy fyddai’n darparu’r rhaglenni a sut fyddant yn cael eu monitro 
a’u gwerthuso.

●     roedd cryn ddadlau wedi bod gyda chyrff allanol yngln ag Amcan 1 felly efallai na 
fyddai angen ymgynghori llawer mwy.

●     awgrymwyd y gallai aelodau ysgrifennu’n uniongyrchol at Steve Phillips gydag 
unrhyw sylwadau am strwythur NEDS.

Sylwadau Terfynol y Cadeirydd

Ar ran y Pwyllgor, diolchodd y Cadeirydd i Brian Willot, Prif Weithredwr ymadawol y 
WDA am ei holl waith caled. Diolchodd hefyd i Michael Cochlin, a oedd yn ymddeol yn 
fuan, am ei gyfraniad at waith y Pwyllgor. Byddai’n ysgrifennu ato ar ran y Pwyllgor. 
[Gweithredu: Cadeirydd/ Ysgrifenyddiaeth y Pwyllgor] 

